
Göngum til góðs
Laugardaginn 2. október blæs Rauði kross Íslands til landssöfnunarinnar Göngum til góðs til styrktar alþjóðaverkefnum sínum. 

Söfnunin er annars eðlis en skyndisafnanir þær sem Rauði krossinn efnir til í kjölfar neyðaraðgerða vegna náttúruhamfara eða átaka. Valin eru langtímaverkefni sem oft er erfitt að finna fjármagn fyrir.

 

Í ár rennur söfnunarféð til verkefna á vegum Rauða krossins fyrir börn og ungmenni í Malaví, sem eiga um sárt að binda vegna alnæmis. Einnig til Síerra Leóne þar sem um er að ræða verkefni fyrir stríðshrjáð börn og endurhæfingu barnahermanna. Samstarfið við Rauða krossinn í Malaví hófst árið 2002 með söfnunarfé úr Göngum til góðs það ár og við Rauða krossinn í Síerra Leóne í kjölfar landssöfnunarinnar árið 2004.
 
Mikið hefur áunnist í verkefnum Rauða krossins í Malaví og Síerra Leóne á þessum árum og samstarfið eflst og dafnað vegna langtímaskuldbindingar Rauða kross Íslands. Með því að sýna samstöðu og samhug með systurfélögum okkar í þessum löndum getum við saman tekið þátt í að skapa börnum í Afríku betri lífsskilyrði.
Ungmenni úr 9. og 10. bekk Víkurskóla munu ganga í hús, en einnig verður söfnunarbaukur á Regnbogamarkaðnum. 
 
 

Það er von okkar að sem flestir sýni stuðning í verki og taki vel á móti krökkunum okkar, laugardaginn 2. október.

